
ALGEMIENE YNFORMAASJE 
 
1. Misje, kearntaken en organisaasjestruktuer 
 

1.1. Misje 
 

Sûnt har oprjochting yn 1938 set de Fryske Akademy him yn foar it fûneminteel en tapast wittenskiplik 

ûndersyk nei de Fryske taal, skiednis en kultuer. Al 86 jier lang is dizze opdracht, dy ’t de Fryske mienskip it 

ynstitút by de stichting mei jûn hat, noch altyd liedend. It is de taak fan de ûndersikers fan de Fryske Akademy 

de dynamyk fan taal en fan sosjale en histoaryske prosessen te analysearjen. Dat dogge sy troch ûndersyk te 

dwaan nei de Fryske taal, meartaligens, taallearen en it ferline fan Fryslân. De Fryske Akademy makket it 

skreaune, sprutsen en histoarysk erfgoed tagonklik foar wittenskip en maatskippij. Troch langrinnende 

prosessen oangeande taalfariaasje en -winning, meartaligens, kulturele eigenheid en identiteitsfoarming te 

ferklearjen, ûntstiet in better begryp fan it ferskaat fan minsklike ynteraksjes binnen in spesifike regionale 

kontekst. De Fryske Akademy bliuwt stevich yn de regio ferankere en dielt har kennis mei tal fan wittenskiplike 

ynstellingen en maatskiplike partijen yn binnen- en bûtenlân. 

 

1.2.  Kearntaken 

 

De wichtichste taak fan de Fryske Akademy is it dwaan fan fûneminteel wittenskiplik ûndersyk op de 

fakgebieten taalkunde, sosjolinguistyk, leksikografy, meartaligens en taallearen, minderheidstalen, it Ald-Frysk 

en de skiednis en it erfgoed fan de midsiuwen, de iermoderne tiid, de nijste tiid en de ynteraksje mei it lânskip. 

Yn dat ûndersyk spilet de ICT en de ûntwikkeling fan digitale helpmiddels en kolleksjes in hieltyd wichtiger rol.  

Yn it ferlingde hjirfan kinne de neikommende kearntaken ûnderskieden wurde: 

• Aktive dielname oan it ynternasjonale wittenskiplike debat troch it leverjen fan heechweardige 
publikaasjes en dielname oan kongressen en sympoasia. 

• Bydrage oan it behâld en it befoarderjen fan it Frysk as twadde rykstaal. 

• Kennis sammelje en ûntwikkelje en kennisdieling oangeande de Fryske taal, kultuer en skiednis foar 
maatskiplike partijen. 

• It starten en oangean fan gearwurkingsferbannen mei regionale kennisynstellings en mei 
universiteiten en ûndersyksynstituten yn sawol binnen- as bûtenlân. 

• It ûntwikkeljen fan gearwurkingsferbannen mei oerheden yn regio’s mei in 
minderheidstalenproblematyk. 

• It dwaan fan opdrachtûndersyk foar de ûntwikkeling fan regionaal- en Europeesk oerheidsbelied. 

• It oanlizzen en ûnderhâlden fan digitale kolleksjes oangeande it Frysk sprutsen en skreaune erfgoed.  
 

1.3. Organisaasjestruktuer 

 

De Fryske Akademy is by ministerieel beslút liearre oan de KNAW.  De liëringoerienkomst slút oan op de 

Bestjoersôfspraak Fryske Taal en Kultuer (BFTK) 2024-2028 tusken Ryk en Provinsje.  

As selsstannige stichting beskikt de Fryske Akademy oer in Ried fan Tafersjoch en ûndernimmingsried. De 

direkteur-bestjoerder is einferantwurdlik en hat de deistige lieding fan it ynstitút. Sy wurdt dêryn advisearre 

troch in management team.   

 

De stichting Fryske Akademy hat sûnt 1-1-2008 de ANBI-status. 

2. Ferslach fan it bestjoer    
 

2.1. Algemiene ûntwikkelingen   
  
No’t Ryksoerheid en Provinsje Fryslân ôfpraat hawwe dat ‘Algemeen Nut Beoogende Instellingen’ yn Fryslân 
harren tenei yn 't Frysk ferantwurdzje kinne by de Belestingtsjinst, sûnder harren ANBI status te ferliezen, is ús 
jierrekken folslein yn’t Frysk.  
  
Eksterne evaluaasje 
Begjin fan it jier ferskynde it rapport fan de KNAW-kommisje oer de Frisistyk. De wichtige posysje fan de FA en 
koers dy mei dizze beliedsperioade ynset is, wurdt troch dit rapport sjoen as drager fan de Frisistyk. De 
oanbefellings fanút it rapport oer de gearwurking mei ferskate gremia yn de Provinsje, mar ek de sintrale 
posysje fan de FA yn it fjild fan taal, kultuer en skiednis, joech in moaie basis foar de BFTK, dy’t ferskynde yn it 
foarjier fan 2024.  
In twadde rapport dat ferskynde, is it eksterne fisitaasje-rapport dat de Fryske Akademy ûntfongen hat, nei it 
skriuwen fan in selsevaluaasje en it hâlden fan in on-site fisitaasje mei eksterne eksperts. De fisitaasje is 
konfoarm it saneamde Strategic Evaluation Protocol, in ferplicht ûnderdiel fan de kwaliteitsboarging fan 
wittenskiplike ynstituten yn Nederlân. It rapport ferskynde yn septimber en is yn desimber, mei de reaksje fan 
de Ried fan Tafersjoch, online publisearre.  
As Fryske Akademy binne wy tige wiis mei it oardiel fan de kommisje. De kwaliteit fan ús ûndersyk en ek fan ús 
wurkmienskip wurdt heech wurdearre. Wy binne ek bliid dat de kommisje ús stratezjy en ambysje 
ûnderskriuwt, sjocht dat wy in positive feroaring trochmakke hawwe en dat de gearwurking mei oare 
ynstellings tanommen is. De oanbefellings dy't de kommisje ús mei jout fine wy konstruktyf en nimme wy mei 
nei de takomst. It is moai om te sjen, dat dit evaluaasjerapport, lykas it eardere KNAW-rapport oer de Frisistiek, 
ús eigen aginda as in positive en wichtige bydrage oan it fjild sjocht. Dit jout ús de boaiem om troch te gean op 
de koers dy’t wy no farre. 
 
Ynterne ûntjouwings 
Wat organisaasje ûntwikkelingen oanbelanget, kin wy konstatearje dat wy wer stappen set ha. Yn april waard 
der mei de folsleine wurkorganisaasje in teamdei holden yn gearwurking mei ‘het Zuiderlicht’. Op dizze dei 
koene minsken mei inoar yn petear oer hoe’t wy as wurkmienskip mei inoar wurkje en kommunisearje, wat 
men graach feroarje wolle soe en waarden der oanbefellings dien foar de takomst.  
 
De ynsette koers fan in platte organisaasje hat yn 2024 opsmiten, dat der perioadyk gearkomsten wiene tusken 
de funksjoniel liedingjaanden om mei inoar saken en trainingen ôfstimme te kinnen. Yn dat ramt hat it folsleine 
personiel yn 2024 ek in twatal kursussen mei inoar folge, te witten: Succesvol aanspreken en Active bystander. 
Dit moat bydrage oan in bettere platte organisaasjekultuer, wêryn ‘t wy mei elkoar gearwurkje en elkoar op 
ynhâld oansprekke kinne.  
  
De Strategyske Personielsplanning is healwei 2024 goed útein set om nei it personielsbestân fan de takomst te 
sjen. Mei tal fan pensionearings yn sawol 2024 as 2025, sil dit in wichtich spearpunt fan oandacht wêze de 
kommende perioade.  
 
Feestlikheden 
Op freed 13 septimber waard it 85 jierich bestean feestlik ôfsluten yn eigen tún.  Kommissaris fan de Kening, de 
hear Brok spruts moaie wurden oer ús organisaasje en it paad dat ynslein is. De nije hússtyl waard presintearre 
mei in moaie symboalyske útlis.  Ek Boargemaster, de hear Buma mochten wy wolkom hjitte en him waard as 
represintant fan de gemeente in ikebeam yn it Westerplantaazje park oanbean as teken fan it lange, sterke 
ferbûn tusken de gemeente en de FA.  
 
Yn oktober kaam Syn Keninklike Heechheid de Kening op besite by de FA, Tresoar en de Afûk om mei alle trije 
organisaasjes en represintanten fan de Provinsje yn petear te gean oer de yn it foarjier presintearre BFTK en 

wat dit no foar de organisaasjes betsjuttet. Der waard in moai ynhâldlik ynterdisiplinêr petear holden mei tal 
fan wittenskippers en in ôffeardiging fan Mercator.  
 
Neist de Keninklike besite kaam der dit jier ek noch besite fanút de Ingelske en Japanske ambassade del en 
mochten wy ek noch fakgenoaten fanút Karibysk oersees gebiet, Aruba op de Fryske Akademy wolkom hjitte.  
Neist dat wy de simmermoannen de Waadakademy tydlik húsfestte hiene yn ferbân mei in ferbouwing yn 
harren gebou, koene wy nei harren fertrek de minsken fan Bird-eyes ek plak biede binnen ús muorren. Mei it 
opkommende fertrek fan Planburo Fryslân yn 2025 jout it de FA de kommende tiid ek wer in opdracht om te 
sjen nei, hoe’t wy omgean moatte mei it romtegebrûk fan it gebou. Dit sil fierder útwurke wurde yn 2025. 
 
Finansjele en wittenskiplike ûntjouwings 
De wittenskiplike ûntjouwings en hoe dy maatskiplik ympakt ha, dêr giet it fansels úteinlik om yn ús wurk. Dat is 
ús kearntaak. Yn neikommende paragraaf falt te lêzen oer de wichtigste ûntjouwings en projekten.  
 
We komme út op in eksploitaasjeferlies fan € 178.646 en dat hat benammen te krijen mei de 
wachtjildferplichtings foar meiwurkers, dy’t mei sykte of mei bysûndere regelingen fuortgien binne.  
Mei de Provinsje Fryslân binne wy yn petear oer de definitive subsydzjefêststelling 2023 en oer de subsydzje-
betingsten en foarm fan de subsydzje 2025. Mei yngong fan 2023 past de Provinsje harren rigels strikter ta, mei 
as gefolch dat it positive eksploitaasjesaldo 2023 fan € 229.658 folslein yn mindering brocht wurdt op de 
ûntfongen befoarskotting.  
We binne oerienkommen om binnen de provinsjale bydrage 2023 in bestimmingsfûns fan € 60.000 foar 
‘ûnderhâld gebouwen’ te foarmjen. Hjirmei komt it werom te foarderjen bedrach oer 2023 út op € 169.658. It 
bestimmingsfûns sil yn de jierren 2025 en 2026 ynset wurde foar grut ûnderhâld oan ús gebouwen en 
ynstallaasjes.  
 
Tagelik is oerwage oft we ús ekploitaasjesubsydzje oanfraach 2025 oanpasse sille nei in aktiviteitesubsydzje. 
Foardiel hjir fan is dat by in posityf resultaat oer 2025 by de definitive provinsjale ôfrekken nei rato rekken 
holden wurdt mei de Ryksbydrage, wêrtroch de weromfoardering leger útfalle sil. As we dit beslute soene, 
wurdt ús provinsjale subsydzje yntegrearre mei de aktiviteitensubsydzje fan Mercator. Uteinlik is besletten om 
de yn septimber 2023 yntsjinne subzydzje oanfragen net oan te passen. De lumpsumsubsydzje bliuwt in 
eksploitaasjesubsydzje en Mercator in ôfsûnderlike aktiviteitensubsydzje. 
 
Yn 2024 ha we de rekken en ferantwurding fan in legaat fan mevrouw C.V. de Bruin, ferstoarn op 25 maart 2021 
yn Bergen op Zoom, fan de notaris ûntfongen. It giet om € 1.620.183. Oan dizze erfenis binne gjin betingsten 
ferbûn. Op grûn fan in skinkingsoerienkomst tusken stichting Fryske Akademy en de freonenstichting Frysk 
Akademyfûns is € 1.600.000 skonken oan it Frysk Akademyfûns. Dit legaat hat in posityf effekt fan € 20.183 op 
ús bedriuwsresultaat. 
 
 

2.2. Wittenskipplike ûntwikkelingen 
   
It jier 2024 stie foar it grutste part yn it ramt fan de fierdere ûnttearing en ymplemintaasje fan de 
ûndersyksaginda, op basis wêrfan't ek ús webside opnij ynrjochte is. Dêrmei is it ûndersyk dat wy dogge noch 
oersichtliker en tagonkliker makke foar it grutte publyk. De aginda foarmet ek de basis fan ús strategysk 
personielsbelied, en bepaalt de ramten dêr’t wy ferline jier nije projekten yn foarmjûn en útwurke hawwe. Ek 
waard der oansluting socht mei de Nasjonale Wittenskipsaginda en mei de doelstellings fan it 
Gearwurkingstrajekt Fryske Taal en Kultuer (GFTK). 
Dat we goed ûnderweis binne mei de fernijing fan ús ûndersyk docht ek bliken út de positive feedback dy't we 
krigen ha fan de (yn it boppesteande beskreaun) eksterne fisitaasjekommisje. De oanrikkemedaasjes út it SEP 
(Strategy Evaluation Protocol) rapport hawwe wy yn it herte nommen en dêrom sil der ynset wurde op û.o. it 
fierder befoarderjen fan de ynterdissiplinariteit, it fersoargjen fan ûnderwiis troch ús ûndersikers en op de 
oerdracht fan kennis en ekspertize tusken de generaasjes. 

Ien fan de grutte ambysjes fan de ûndersyksaginda en ús strategysk beliedsplan is it belûken fan de Fryske 
mienskip by it ûndersyk dat wy dogge, it beoefenjen fan citizen science, of boargerwittenskip. Om dit te 
ferwêzentlikjen hat de Fryske Akademy yn 2024 in meiwurker citizen science en kennisbenutting oansteld, dy't 
yn koarte tiid grutte stappen set hat yn de ferbettering en fernijing fan de gearwurking mei ús wurkgroepen en 
wurkferbannen. Om de bannen mei ús kennispartners te fersterkjen, sette wy yn op de fierdere fiergeande 
gearwurking. Dêrom hawwe wy ferline jier in kennispartnerskipoerienkomst tekene mei it Skipfeartmuseum yn 
Snits, en ferlykbere oerienkomsten mei oare kennispartners binne yn tarieding. 
 

Wittenskiplike stêf  
De omfang fan de wittensskiplike stêf berûn ein 2024 15,01 fte, wêrfan 9,9 fte fêst en 5,2 fte tydlik. Dêrneist 
wie der 11,6 fte stypjende  ûndersyksstêf (WOP) en 4,9 fte stypjend behearspersoniel. 
  
Publikaasjes  
Yn totaal is der oer it jier 2024 sprake fan 102, troch meiwurkers fan de Fryske Akademy fersoarge publikaasjes, 
wêrfan 63 wittenskiplik, 39 profesjoneel fan aard. Dat is in signifikante taname yn ferliking mei it totaal oantal 
publikaasjes fan 2023 (89). Nijsgjirrich is dat it tal artikels flink groeid is (fan 50 yn 2023 nei 74 yn 2024), wylst 
de delgeande line yn haadstikken of bydragen oan bondels fan foargeande jierren trochset (14, yn ferliking mei 
23 yn 2023). 
 

 
Boarne: Pure 

Opfallend is dat it persintaazje Open Access minder wurden is (62%, ferlike mei 71% yn 2023), nei alle 
gedachten wurdt dat yn de rin fan 2025 heger. Dêrneist wurde der strangere Open Access-rjochtlinen 
lansearre, wêrmei't dit persintaazje foars omheech brocht wurde sil. Dit binne wichtige stappen yn it 
ferwêzentlikjen fan ús doelstelling om safolle mooglik fan ús publikaasjes foar in sa grut mooglik publyk  
tagonklik te meitsjen 
 

 
Boarne: Pure 

 
Wannear de research output ôfset wurdt tsjin it trochsneed tal fte yn 2024, dan binne der per wittenskiplike fte 
trochsneed 7,7 publikaasjes útbrocht, dêr’t  2,4 as peer-reviewed artikel binne. Dêrmei giet it oandiel peer-
reviewed artikels wat omleech (yn ferliking mei 2,7 per wittenskiplike fte yn 2023), mar wy hawwe ús ambysje 
fan gemiddeld trije publikaasjes per fte realisearre.  
 
Lêzings  
Yn totaal hawwe meiwurkers fan de Fryske Akademy dit jier 113 lêzingen fersoarge, dêr’t  68 wittenskiplik en 
45 maatskiplik fan binne. Dit oantal leit wat leger as dat fan 2023, doe 't der yn totaal 131 (88 wittenskiplik en 
43 maatskiplik) fersoarge waarden. Der is gjin dúdlike ferklearring foar dizze delgong, mar om te foarkommen 
dat dizze line trochset is it fan belang om ús wittenskiplike meiwurkers te wizen op it belang fan dielname oan 
wittenskiplike en maatskiplike kongressen en gearkomsten. Lykwols, it nivo fan fóár de koroanapandemy 
(2019) mei yn totaal 66 lêzingen (48 wittenskiplik en 18 maatskiplik) waard ek yn 2024 rom helle. 
 
Kongressen  
Mei-inoar waarden troch de Fryske Akademy yn 2024 59 kongressen, konferinsjes, workshops, lêzingen, 
besiten, enfsh. (mei-)organisearre. Neamweardige eveneminten dy't it ôfrûne jier mei troch de FA organisearre 
binne, binne û.o. Coastal wilderness and cultural landscape? Repositioning the coastal and tidal area as a cross-
disciplinary research topic (Skylge, maart) en it ynternasjonale kongres Shaping Policy for Minority Languages 
and Multilingualism (Ljouwert, novimber). 
 
Projekten en oanfragen 
Yn totaal binne der 11 oanfragen dien mei in omfang fan rom 1,7 miljoen euro (de subsydzje foar Mercator is 
hjirre net yn meirekkene), dêrfan is €800.000 ynhelle yn 2024. Dat is in flinke groei ta opsichte fan 2023, doe 
wie der foar in bedrach fan rom €650.000 yntsjinne. Der is yn 2023 ek bot ynsetten om dat bedrach omheech 
te krijen en dat is yn 2024 slagge. Dernjonken is de doelstelling helle om minimaal 5 promovendy yn hûs te 
hawwen, om talint ûntwikkeling te stimulearjen binnen de frisistyk (ek as opfolging fan útkomsten KNAW 

rapport frisistyk). Dy doelstelling is yn 2024 helle mei de start fan twa suksesfolle akwisysje trajekten fan 
promovendy. 
 
Fierders binne der yn 2024 oanfragen dien by bygelyks NWO of by Europeeske subsydzjeregelingen lykas 
Erasmus+, Horizon Europe en Interreg. Yn totaal binne der 4 Europeeske oanfragen dien,  dêr’t  1 fan 
honorearre is, wat it slachingspersintaazje fan 25% makket. Gemiddeld  leit de slachingskâns fan Europese 
projektoanfragen ûngefear op 15%. Ien fan de net goedkarde oanfragen sil yn 2025 op ‘e nij yntsjinne wurde, 
om't de feedback fan de reviewers wol hiel posityf wie. Fierders wurdt der yn 2024 ek wer ynsetten op de 
tariedingen fan in tal nije Europeeske oanfragen mei in deadline yn maart 2025. Yn 2024 is ek starten mei it 
opsetten fan in ynterne subsydzjecall by de Fryske Akademy om sadwaande ek planûntwikkeling en subsydzje-
oanfragen yn 2025 wer in fierdere ympuls te jaan en dermei tagelyk ek teamscience en ynterdissiplinêre 
projekten binnen de organisaasje fierders te befoarderjen. Dêrneist wurdt de dielname oan subsdyzje 
trainingen en worksjops ek aktyf oanbean en stimulearre binnen de FA. 
 

 
 
Begelieding promovendi, studinten en stazjêres  
Meiwurkers fan de Fryske Akademy begeliede geregeld promoasjetrajekten fan PhD-studinten, dy't net wurkje 
by de Fryske Akademy. Mei oare wurden, ús ûndersikers binne (ko-)promotoaren fan (bûten-)promovendy oan 
universiteiten yn binnen- en bûtenlân. Yn 2024 is ien fan ús meiwurkers (ferbûn oan it Mercator Europeesk 
Kennissintrum/Fryske Akademy) promovearre oan de Ryksuniversiteit Grins. 

Mei it oanlûken fan nij ûndersykstalint, bouwe wy de kommende tiid benammen oan ús ekspertize op it mêd 
fan de yn de ûndersyksaginda neamde flagships. Sa is de fakatuere foar in promovendus (Fryske Akademy en 
Universiteit fan Amsterdam) op it mêd fan de Aldfryske taalkunde útset, en ûnderwilens ek ynfolle. 

Nominaasjes en prizen 
De gemeente Skylge rikt jierliks de Lutinepriis út foar it wurk dat de kennis oer Skylge wêzentlik fergruttet. Yn 
2024 waard de priis útrikt oan it Meslânzer Woardeboek, gearstald troch de wurkgroep Meslânzers (Triny 
Martens, Gettje Pals, Piet Smit en Nel Swart) mei meiwurking fan leksikograaf Siebren Dyk.  
Yn jannewaris krige dr. Hans Mol it Taukreuz (krús fan fertsjinste fan de Ridderlike Dútske Oarder, Balije fan 
Utert) útrikt, foar syn ûndersyk nei de skiednis fan de geastlike ridderoarder yn de Nederlannen en Frisia, en 
foar syn ynset foar de Histoaryske Kommisje fan de Ridderlike Dútske Oarder. 

Nije gearwurking  en projekten 
De Fryske Akademy wurket yn ferskate ekstern finansearre projekten gear, mei (Fryske) kennisynstituten en 
mei ferskate maatskiplike organisaasjes op regionaal, nasjonaal en ynternasjonaal nivo. Yn 2024 wurde de 
bannen ynternasjonaal ek wer sterk oanhelle, wêrûnder yn it kader fan it Europeeske projekt ‘Read with 
Multilingual Early Education (Read with MEE) ’, mei u.o. de partners Trinity College Dublin (Ierland) en de 
University of the Basque Country (Spanje).  Fierders rint it projekt Intergenerational Language Transmission 
(IGT) mei de Fryske partner de Afuk en it ECMI (European Centre for Minority Issues) yn Flensburg (Dutslan). Yn 
totaal rinne der 22 ekstern finansiere projekten yn 2024. 
 

2.3. Finansjele ûntwikkeling 
  
It boekjier 2024 is útkaam op in negatyf eksploitaasje-resultaat fan € 178.646. Yn de begrutting hâlde we noch 
rekken mei in ferlies fan € 42.584, sadat it eksploitaasjesaldo úteinlik  € 136.062 leger útfallen is.  
  

  Realisaasje Begrutting Ofwiking 

Baten  5.576.865  4.242.547  1.334.318  

Lêsten, inklusyf finansjele baten/lêsten  -5.755.511  -4.285.131  1.470.380  

Eksploitaasjeresultaat -178.646 -42.584 -136.062 

  
 

     

2.3.1 Analyze ôfwikingen tusken realisaasje en begrutting  
 
Baten  
De totale baten binne € 1.334.318 heger as it budzjet. 
Foar it grutste part is de feroarsake troch de ûntfangst fan in legaat fan mefrou. C.V. de Bruin fan € 1.620.182. 
Oan dit legaat binne gjin betingsten ferbûn.  Op basis fan in skinkingsoerienkomst is  € 1.600.000 skonken oan 
stichting Frysk Akademy fûns. It resultaatseffekt is € 20.182. Dêrneist is de weromfoardering fan Provinsje 
Fryslân oer 2023 fan € 169.658 in grutte post.  Oer 2024 sels binne de baten € 96.024 leger west. Dat is te 
splitsen yn legere projektopbringsten € 153.843 en € 57.719 mear oan oare opbringsten. De legere 
projektopbringst hat meardere oarsaken. Troch de gruttere kompetysje yn de krimpende subsydzje-
programmas sakket it slagingspersintaazje fan de fûnswerving. Wannear  eksterne projektjilden wol binnen 
helle wurde bliuwe yn de hjoeddeistige arbeidsmerk fakatueres langer iepenstean. De legere opbringst oan 
eksterne projektjilden hat gjin direkte finansjele risiko’s, mar is in beheining foar it realisearjen fan ús 
wittenskiplike ambysjes.  
 
Lêsten  
De totale lêsten binne € 1.470.380  heger as begrutte. Dit komt troch de skinking fan € 1.600.000 fan it legaat 
fan mefrou C.V. de Bruin oant stichting Frysk Akademyfûns. De personielskosten bliuwe € 167.931 efter by de 
begrutting.  
De materiële kosten binne  € 1.671.358 heger útfallen en de finansjele baten en lêsten binne € 33.047 positiver 
as ferwachte. Wichtichste  oarsaak is de hegere rinte yn 2024 en it yn depot setten fan likwide middelen. 
Wannear de skinking fan it legaat bûten beskôging litten wurdt, binne de materiële kosten € 71.358 heger 
útfallen dan begrutte. De opfallendste ôfwikingen binne ûntstien, trochdat nei it opstellen fan de begrutting yn 
septimber 2023, der ûntjouwings west binne dy’t oanlieding wiene om mear kosten te meitsjen. Sa waard nei 
de presintaasje fan it meiwurkerstefredenheidsûndersyk yn oktober 2023 dúdlik dat der ferlet wie fan twa 
trainingen op it mêd fan sosjale feiligens. Mei-inoar wie dit € 32.000. Der is ek foar keazen foar om it 
Humanities kongres live te streamen. De ekstra kosten hjirfan binne € 25.000 west. Dizze kostepost is 
finansearre út de eksterne projektfinansearring fan Mercator.  
 
De totale personielskosten bliuwe  € 167.931 efter by de begrutting. Diels komt dat troch de projektfakatueres, 
mar ek by de formaasje dy't út de lumpsum finansearre wurde, binne fakatueres ûntstien. In ICT’er is fuortgien  



                                                                                                                                                      Pagina 11 van 29 
                                                                                                                                                    Jaarrekening 2024 

                                                                                                                                           Stichting Fryske Akademy 
 
 

 
 
 
en in pensjonearring fan in ûndersiker is yntern oplost. Troch dizze ferskowing is in ûndersyksfakatuere net 
ynfold. De oare personielskosten binne heger troch de reservearring foar wachtjildferplichtingen foar it 
ûntbinen fan in fêst kontrakt fan in meiwurker. 

 

De ôfskriuwingen binne heger as begrutte troch in ynvestearring yn in ‘room’systeem ein 2023, sadat op in 
profesjonele wize online fergadere wurde kin. Dizze ôfskriuwing wie net opnommen yn de begrutting. 
 
De húsfestingskosten binne by it opstellen fan de begrutting te heech ynskatten.  
Troch in daling fan de enerzjytariven en de pleatsing fan sinnepanielen yn septimber wienen de enerzjykosten 
leger. 
Dit foardielich effekt waard foar in part teneate dien  troch de priisûntwikkeling fan de ûnderhâldskontrakten 
en de  skjinmakkosten.  Oer it ferhierde part fan It Aljemint krigen we noch in neiheffing fan de ûnreptlik 
saakbelêsting foar it gebrûkerspart.  Per saldo kamen de húsfestingkosten € 44.314 leger út. 
De behearskosten binne € 15.081 heger dan begrutte. Foar it grutste part leit dit oan it meitsjen fan inkele 
promoasjefilms, oersetkosten en hegere fersekeringspreemjes. 
 
De kosten foar ynventaris en apparatuer binne € 65.421 heger dan begrutte. De reguliere kosten binne heger 
as yn 2024, om’t benammen de ûnderhâldspost hard- en software én de softwarelisinsjes tanimme. Oarsaak is 
de (troch)ûntwikkeling fan applikaasjes. Dit ferget mear as dat we foarsjoen hiene. Diels wurdt dit finansierre 
út de eksterne projekt tasizzingen. 
 
De post reis- en ferbliuwkosten bestiet út meardere eleminten. Lykas kongressen, sympoasia en 
representaasjekosten. De realisaasje is erch ôfhinklik fan de aktiviteiten binnen de projekten en de planning 
dy’t by it opstellen fan de begrutting net definityf binne. Yn de begrutting is € 136.000 opnommen foar ‘oare 
materiele kosten’. Dit binne kosten dy’t foar de projekten makke wurde sille, mar wêrfan noch net dúdlik is yn 
wat foar kostensoart se útkomme sille.  
Om’t dit by de realisaasje dúdlik wurdt, ûntsteane der by de realisaasje ferskowingen. De oerskrieding fan  
€ 113.676 wurdt hjirmei kompensearre. 
 
De advyskosten binne € 12.456  heger dan begrutte. Yn 2024 is in begjin makke mei de kontrôle op de 
ympulsprojekten en het mercatorprojekt. Op de post juridyske advyskosten wurde de kosten ferantwurde foar 
advyskosten yn ferbân mei arbeidsrjochterlike advizen en op de post advyskosten, kosten yn ferbân mei de 
fisitaasje en mei de strategyske personielsplanning. 

Materiele kosten 
 

Realisaasje    
 2024  

Begrutting 
boekjier 2024  

Ferskil 
realisaasje – 
begrutting 

  €    €    €  

16) Ofskriuwingen 55.178  52.743  2.435 

17) Húsfestingskosten 186.966  231.280  -44.314 

18) Behearskosten 99.331  84.250  15.081 

19) Kosten ynventaris en apparatuer 122.495  57.074  65.421 

20) Reis- en ferbliuwskosten 219.977  106.300  113.676 

21) Advyskosten 68.799  56.344  12.456 

22) Oare kosten oan treddden 1.669.386  54.000  1.615.386 

23) Oare materiële kosten 27.250  136.033  -108.783 

Totale materiële kosten 2.449.382  778.024  1.671.358 

De post ‘ferskate kosten oan tredden’ is € 15.386 heger dan de begrutting ONFW-foarsjenning. De hegere 
kosten foar de Ried fan Tafersjoch binne in gefolch fan in beslút naam nei it fêststellen fan de begrutting 2023, 
dêr't de fergoeding foar de foarsitter en de leden fan de ried fan tafersjoch aktualisearre is.  
De kosten fan tredden hat benammen te krijen mei fergoedingen foar de fisitaasjekommisje en om‘t foar de 
ferskate lêzingen mei yngong fan 2024 in grutter bedrach útbetelle wurdt oan de sprekkers.  
 

2.3.2 Risikoparagraaf  
  
Grut ûnderhâld gebouwen  
Sûnt begjin jierren 2000 bedraacht it jierliks budzjet foar ûnderhâld gebouwen € 40.000. Dit bedrach wurdt 
beskikbersteld troch de Ryksoerheid en Provinsje Fryslân en is yn nau oerlis mei de Fryske Akademy yn behear 
by de ôfdieling ûnreptlikguod fan de KNAW. Ut dit budzjet wurde ûnderhâldskontrakten fan ynstallaazjes, NEN 
keuringen, Monumintewacht ynspeksjerapporten, skilderwurk en lytsere reparaasjes betelle. Troch priis-
ûntwikkelingen is dit budzjet foar regulier net langer tarikkend. Dan binne takomstige ferfangings-
ynvestearringen noch net meirekkene. 
Yn 2024 is in NEN 2767 kondysjemjitting fan de gebouwen en de ynstallaasjes útfierd. Ut dizze ynspeksje die 
bliken  dat we oant 2035 € 976.000 ynvestearje moatte om de gebouwen en ynstallaasjes yn de hjoeddeiske 
steat te hâlden.   
Dêr komme de jierliks ûnderhâldskontrakten en korrektyf ûnderhâld noch oerhinne. It is de ferwachting dat 
trochsneed jierlikse ûnderhâldskosten mei-inoar € 120.000 bedrage sille. 
Mei dizze ûnderbouwing sille we foar takomstich ûnderhâld en ferfanging fan gebouwen en ynstallaasjes – û. o. 
ferwarming- en wtw units, sinneskerms, elektryske ynstallaasje, liften, ynbraak alarmering, brânmeldsintrale 
enfsh.-  út de jierlikse middelen in bestimmingsreserve foarmje. No’t de nije provinsjale subsydjzeoardering net 
mear ta stiet om bestimmingsreserves te foarmjen sil dit op termyn problemen opsmite. Dit risiko wurdt no 
ienmalich ferlytse troch út it eksploitaasje resultaat 2023 € 60.000 te bestimmen foar grut ûnderhâld. Foar de 
langere termyn bringe we dit punt yn by de provinsjale evaluaasje oer de wurking fan de nije ASV dy’t yn de rin 
fan 2025 plakfine sil. 
 
Oanhâlden fan likwide middelen 
It deposito garânsjestelsel fan de Nederlânske Bank jout in wetlike beskerming foar bedragen dy ‘t by 
Nederlânske banken oanhâlden wurde. It maksimum is € 100.000 per bank. De Fryske Akademy hat 
bankrekkeningen by de Rabo en de ING. Mocht in bank yn finansjele swierrichheden komme dan binne saldi 
boppe de € 100.000 net garandearre. Om’t ús banksaldi hjir boppe út komme rinne we in teoretysk risiko.  
 
Priisûntwikkelingen en yndeksearring  
De geopolitike spanningen yn ‘e wrâld soargje foar de nedige ûnwissigheden op ferskate flakken. Yn 
kombinaasje mei klimaatferoaring en de enerzjytransysje hat dit effekt op de ekonomyske foarútsichten. 
Wannear ek de takomstige priisstigingen net folslein kompensearre wurde, sil dit op den doer ten koste gean 
fan in lytsere formaasje. Om dit foar te wêzen wurdt socht nei manieren om de ynkomsten te ferheegjen en de 
strukturele kosten te ferleegjen.  
  
Konkurrinsje by it binnenheljen fan ekstern finansearre ûndersyksopdrachten  
It slaggingspersintaazje fan kompetative subsydzjeprogramma's is leech. Somtiden tusken de 5 en 20%. De 
wurkdruk foar ûndersikers is heech. Troch de oankundige besuningings fan de lanlike oerheid op ûnderwiis en 
wittenskippen sil dit risiko de kommende jierren tanimme. Yn ‘e mande mei ferskate fan ús 
gearwurkingspartners foarmje we konsortia om de kâns fan slagjen te fergrutsjen. It ynsetten fan ynterne calls 
om (ynternasjonale) projektûntwikkeling te befoarderjen sil part wêze fan de strategy yn 2025 om ek yn dat jier 
it tal oanfragen op peil te hâlden om sadwaande ús doelstellings te heljen.  

2.4. Finansjele kengetallen   
  
Dizze kengetallen jouwe ynsjoch yn de ûntwikkelingen fan de balânsferhâlding. 
 
Solvabiliteit  
De solvabiliteit is de ferhâlding tusken it eigen fermogen en it frjemd fermogen. It jout ynsjoch yn de 
finansieringsopbou en yn hoefier 't de Fryske Akademy op langere termyn oan syn ferplichtingen foldwaan kin.  
Dit is in wichtige yndikator foar de kontinuïteit fan in organisaasje 
 

  31-12-2024    31-12-2023  

Eigen fermogen  1.191.901 
  

  1.371.547 
  

Totaal fermogen  2.991.979   3.358.899  

        

Solvabiliteit  
 

39,8%    40,9%  

De solvabiliteit is as gefolch fan it negative eksploitaasjeresultaat tebekrûn. 
De ûndergrins fan ‘e solvabiliteit is, neffens de kommisje Don (Finansjeel belied fan ûnderwiisynstellings, 
septimber 2009), 20%. De Fryske Akademy foldocht oan dizze noarm. 
  
Rentabiliteit.   
Rentabiliteit is de ferhâlding tusken it ynkommen (winst) en it fermogen wêr dit ynkommen mei fertsjinne is. 
De rentabiliteit is in wichtige mjitstêf foar beslissingskalkulaasjes op ’e lange termyn. 
 

  31-12-2024    31-12-2023  

Eksploitaasjeresultaat  -178.646    229.658  

Totaal fermogen  2.991.979   3.358.899  

        

Rentabiliteit  -6,0%    6,8%  
 
Rentabiliteit fan de gewoane bedriuwsfiering is definiearre as it eksploitaasjeresultaat út bedriuwsfiering dield 
troch it fermogen. De KNAW noarm giet út fan in ferhâlding tusken de -3% en 3%. As de rintabiliteit oer 
meardere jierren leger útkomt as -3% dan is de finansjele bedriuwsfiering nei alle gedachten net op oarder en 
omgekeard by in mearjierrige rentabiliteit boppe de 3% is der sprake fan ûnderbesteging.   
 
Likwiditeit 
De likwiditeit jout oan hoe goed de Fryske Akademy op koarte termyn yn steat is om oan har finansjele 
ferplichtingen te foldwaan. It giet om finansjele ferplichtingen dy’t binnen in jier op te easkjen binne. De 
likwiditeit wurdt bepaald troch de flottende aktiva te dielen troch de koartrinnende skulden. 
 

  31-12-2024    31-12-2023  

Likwide middelen  685.150    1.570.381  

Foarderingen  73.449    40.061  

Flottende aktiva  758.599   1.610.442  

Koartrinnende skulden  1.116.360   1.456.068  

        

Ferhâlding flottende aktiva/ koartrinnende schulden  0,68   1,1  

De kommisje Don hantearret as ûndergrins 0,5 en as boppegrins 1,5. De Fryske Akademy sit binnen dizze 
noarm. Dit betsjut dat de likwiditeitsposysje ultimo 2024 foldwaande is. De delgong komt benammen troch dat 
€ 500.000 foar 2 jier yn depot setten is, wêrtroch it ûnder de finansjele fêste aktiva ferantwurde is. Sûnder dit 
effekt wie de ferhâlding 1,13 west.  
 
Wjerstânfermogen  
It wjerstânfermogen jout it fermogen oan fan de Fryske Akademy om finansjele risiko's op te fangen. It jout 
feitlik oan hoe lang oft de Fryske Akademy fuortbestean kin op de reserves as ynkomsten útbliuwe. It 
wjerstânsfermogen wurdt útdrukt yn it eigen fermogen (frije reserves) as persintaazje fan de totale baten út 
gewoane bedriuwsútoefening. 
  

  31-12-2024    31-12-2023  

Eigen fermogen  1.191.901    1.371.548  

Bestimde/beklemde reserves  216.875    197.941  

Wjerstânfermogen/ frije reserves  975.026            1.173.607 

        

Baten normale bedriuwsfiering  3.956.682   3.992.739  

        

Wjerstânfermogen  24,6%    29,4%  

    

De KNAW hantearret as bufferfunksje foar it eigen fermogen in persintaazje fan 10 -15% fan 'e jieromset.  

NB. By de bepaling fan it wjerstânsfermogen is gjin rekken holden mei de fermogensposysje fan it Frysk 

Akademyfûns. By de baten is it ûntfongen legaat fan mefr C.V. de Bruin fan € 1.620.183 bûten beskôging litten, 

om’t dit net ûnder de normale bedriuwsfiering falt.  

2.5. Foarútsichten 2025 

Yn 2025 sille de yn gong sette ûntjouwingen fierder útwurke wurde. Temas as strategyske personielsplanning,  
sosjale feiligens, organisaasje ûntwikkeling en kommunikaasje sille folop omtinken krije. Hjirby sille de advizen 
fan it SEP evaluaasje rapport sintraal stean.  
No’t Planbureau Fryslân as hierder de 1e etaazje fan it Aljemint ferlitten hat sil der in werynjochting fan de 
wurkplakken komme. Hjirmei wol de Fryske Akademy de ûnderlinge gearwurking fan de wittenskippers oer de 
ferskillende ûndersykstema’s befoarderje. Mei in ekstern bureau ûndersykje we mooglikheden hoe’t we op in 
effisjintere wize ús gebouwen brûke kinne.  
 
Ljouwert, 20 maaie 2025  
Stichting Fryske Akademy  
  
 
 
 
Dr. N.L. IJssennagger- van der Pluijm,  
Direkteur-bestjoerder   

3. Ferslach Ried fan Tafersjoch 

De Ried fan Tafersjoch is, yn net feroare gearstalling, yn it ferslachjier 5 kear gearkommen, fysyk dan wol 

digitaal. Underwerpen by dy gearkomsten wiene: 

• De jierrekken 2023; 

• De mearjierrebegrutting; 

• De selsevaluaasje en fisitaasje fan de Fryske Akademy; 

• De selsevaluaasje fan de Rie fan Tafersjoch; 

• It Frisistyk rapport en de dêrmei gearhingjende konsekwinsjes trochwurkjend yn de nije BFTK; 

• De trochrinnende Strategyske personielsplanning binnen de organisaasje; 

• De troch it MT inisjeerde teamdei foar de meiwurkers yn april; 

• De bysûndere learstoel yn Grins; 

• De Taalnota mei de finansjele konsewinsjes foar Mercator; 

• De ynhâldlike tarieding fan it Tripartite oerlis tusken Provinsje, KNAW en de FA; 

• De gearwurking tusken de Fryske Akademy en it FAF.  

 

Dêrneist is der ferskate kearen oerlis west binnen en tusken de kommisjes en de Direkteur Bestjoerder. Dit hie 

benammen te krijen mei de auditkommisje en de wittenskiplike kommisje.  

Mei sawol de ûndernimmingsried fan de Fryske Akademy as mei it Frysk Akademy Fûnsbestjoer hie de Ried fan 

Tafersjoch in jierliks ûnderhâld. De frekwinsje foar oerlis mei de ûndernimmingsried waard op har fersyk 

opskroeve nei twa kear per jier mei de mooglikheid om op fersyk mei de Ried fan Tafersjoch te oerlizzen. Fanút 

de Ried fan Tafersjoch is der noch ekstra oerlis mei it Frysk Akademy Fûns inisearre, om mei in-oar ta in mear 

formalisearre gearwurking te kommen as ynfolling fan ‘good governance’. Dit sil nei alle gedachten yn 2025 in 

fierder ferfolch krije.  

 

Lykas oare jierren wie ek it jierliks Tripartite oerlis tusken de KNAW (ynterim direksje), Provinsje Fryslân en de 

Fryske Akademy. De foarsitter fan de Ried fan Tafersjoch en ien lid mei it profyl ‘Wittenskip’, hawwe dit petear 

tegearre mei de Direkteur Bestjoerder fierd. Der koe nei de tiid werom sjoen wurde op in posityf petear mei 

partijen. 

 

De Ried fan Tafersjoch mocht ek ûnderdiel wêze yn de troch de Akademy inisjeerde selsevaluaasje. De leden fan 

de wittenskipskommisje fan de Ried fan Tafersjoch wiene aktyf ûnderdiel by it proses nei de fisitaasje ta. Sawol 

wittenskiplike as net-wittenskiplike leden stelden har beskikber om foarôfgeand oan de fisitaasje in folsleine dei 

mei de behelle meiwurkers yn petear te gean om goed tarêd de fisitaasje kinne yn te gean. By de fistaasje sels 

binne de foarsitter en in lid fan de wittenskiplike kommisje fan de Ried fan Tafersjoch ynterviewd. Nei’t it 

rapport yn septimber fan dit jier ferskynde wie it oan de Ried fan Tafersjoch om, yn ôfstimming mei de 

Direkteur Bestjoerder, posysje yn te nimmen oangeande de lizzende oanbefellings. De Ried fan Tafersjoch hat it 

betrouwen dat it kommende jier folop wurke wurde sil oan it trochfieren fan de SEP evaluaasje advizen. 

  

Tankber en tefreden sjogge wy werom op 2024. De belutsenens fan de wurkmienskip binnen de Fryske 

Akademy is grut en dat koe elts werom sjen tidens de feestlike ôfsluting fan it 85 jierich bestean yn septimber 

wat de Fryske Akademy fiere mocht yn eigen tún en dêr’t  in grut part fan de meiwurkers meiholpen hat yn de 

organisaasje fan de feestlike dei. De Fryske Akademy kaam mear dan ea yn positive sin yn it nijs mei de 

Keninklike besite yn oktober, mar ek mei de fynsten en útjeften dy’t direkt of yndirekt ferbûn wiene mei de 

organisaasje. Yn in jier mei nasjonale en ynternasjonale ûnrêst brocht dit in wolkomme ûnderbrekking mei in 

soad positive enerzjy yn in foar de Fryske Akademy moai en suksesfol jier. Wy hoopje dan ek dat it foldwaande 

opsmyt om it fjoer yn 2025 fierder oan te wakkeren. Wy winskje alle by de Fryske Akademy belutsen minsken in 

suksesfol en posityf jier ta.  

Stichting Fryske Akademy 
Doelestrjitte 8 / Postbus 54 

8900 AB Ljouwert/Leeuwarden 
 

  

 
 
 
 
 
 
 
 
 
 
 
 
 

 

JIERREKKEN 2024 

• Balâns op 31 desimber 2024 

• Steat fan Baten en Lêsten oer 2024 

• Kasstream oersjoch 2024 
• Taljochting op de balâns op 31 desimber 2024 

• Taljochting  op de  Steat fan Baten en Lêsten 2024 

• Konsolidearre balâns op 31 december 2024 

• Konsolidearre  Steat fan Baten en Lêsten 2024 

BALANS OP 31 DECEMBER 2024 

(foar ferwurkjen resultaat) 

     31-12-2024  31-12-2023 

     €  € 
AKTYF        

        
FÊSTE AKTIVA        
        
1) Materiële fêste aktiva     1.642.067  1.666.025 
2) Finansjele fêste aktiva      500.000  0 

     2.142.067  1.666.025 
        
FLOTTENDE ACTIVA        
        
        
3) Underhannen wurk     91.313  82.432 
4) Foarderingen     73.449  40.061 
5) Likwide middels     685.150  1.570.381 

     849.912  1.692.874 
        
Totaal     2.991.979  3.358.899 

      
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

  
 
 
 
 
 

        



                                                                                                                                                      Pagina 18 van 29 
                                                                                                                                                    Jaarrekening 2024 

                                                                                                                                           Stichting Fryske Akademy 
 
 

     31-12-2024  31-12-2023 

     €  € 
PASSYF        
        
6) Eigen fermogen        

Stiftingskapitaal     454  454 
Algemiene reserve     1.153.218  943.495 
Bestimmingsreserves     215.043  195.109 
Bestimmingsfûnsen      1.832  2.832 
Saldo eksploitaasje boekjier     -178.646  229.658 

     1.191.901  1.371.548 
        
7) Foarsjenningen     237.371  83.283 
        
8) Langrinnende skulden     420.000  448.000 
        
9) Koartrinnende skulden     1.142.708  1.456.068 
        
        

Totaal     2.991.979  3.358.899 

STEAT FAN BATEN EN LÊSTEN OER 2024 

 

Realisaasje 
2024 

  

Begrutting 
boekjier 2024 

  

Ferskil 
realisaasje  
begrutting 

  

Realisaasje  
2023 

 

 €  €  €  € 

BATEN        

        

10) Rijksbydrage fia provinsjefûns 1.733.700  1.733.700  0  1.665.300 

11) Bydrage Provinsje Fryslân 1.182.642  1.352.200  -169.558  1.298.600 
12) Opbringst projekten 862.804  1.016.647  -153.843  846.603 

13) Opbringst wurk foar tredden 48.955  40.000  8.955  47.975 

14) Oare opbringsten 1.748.764  100.000  1.648.764  134.261 

Totaal fan de baten 5.576.865  4.242.547  1.334.318  3.992.739 

        

LÊSTEN        

        

15) Personiele lêsten 3.315.135  3.483.066  -167.931  3.161.921 

        
Materiële kosten        
16) Ofskriuwingen 55.178  52.743  2.435  53.415 

17) Húsfestingskosten 186.966  231.280  -44.314  171.391 
18) Behearskosten 99.331  84.250  15.081  198.312 
19) Kosten ynventaris en apparatuer 122.495  57.074  65.421  101.849 
20) Reis- en ferbliuwskosten 219.977  106.300  113.676  178.047 
21) Advyskosten 68.799  56.344  12.456  52.643 
22) Oare kosten oan treddden 1.669.386  54.000  1.615.386  43.606 
23) Oare materiële kosten 27.250  136.033  -108.783  -219.982 

Totale materiële kosten 2.449.382  778.024  1.671.358  579.281 

        

Totale lêsten 5.764.518  4.261.091  1.503.427  3.741.202 
 
        

Subtotaal baten en lêsten -187.653  -18.544  -169.109  251.537 
 
24) Finansjele baten minus lêsten 9.007 

 

-24.040 

 

33.047 

 

-21.879 

     
Eksploitaasjeresultaat -178.646 -42.584 136.062 229.658 

KASSTREAMOERSJOCH 

  2024  2023 

  €  € 
     
Eksploitaasje resultaat   -178.646  229.658 
     

     
     

Ofskriuwingen en weardeferminderingen  55.178  53.415 
Mutaasje reserves   -1.000  0 
Mutaasje foarsjennings   154.088  -8.701 

  208.266  44.714 
     

Feroaringen yn flottende middels      
     

Foarderingen   -42.269  95.501 
Koartrinnende skulden   -313.360  -45.925 

  -355.629  49.576 
     

Kasstream operasjonele aktiviteiten  -326.012  323.948 
     

     
Ynvestearrings materiële fêste aktiva  -31.220  -62.245 
Ynvestearrings finansjele fêste aktiva  -500.000  0 
Desynvestearring yn materiële fêste aktiva  0  0 

Kasstream út ynvestearringsaktiviteiten  -531.220  -62.245 
     
Lieningen   -28.000  -28.000 
Kasstream út finansieringsaktiviteiten  -28.000  -28.000 

     

Netto kasstream   -885.231  233.703 

     
     

      
Mutaasje likwide middels     
Stân op 1 jannewaris   1.570.381  1.336.678 
Stân op 31 desimber  685.150  1.570.381 

  -885.231  233.703 

TALJOCHTING OP DE BÂLANS OP 31 DESIMBER 2024 

AKTIVITEITEN 

De Stichting Fryske Akademy hat as doel it yn stân hâlden fan in wurkmienskip, die’t him taleit op it beoefenjen 
fan de wittenskip dy’t mei Fryslân, it Fryske folk en syn kultuer in al har uteringen, en soks yn de romste sin, 
ferbûn is. De finansjele middels wurde ferstrekt troch de Minister van Underwiis, Kultuer en Wittenskippen fia 
it provinsjefûns en troch it Kolleezje fan Deputearre Steaten fan de provinsje Fryslân. Fierder wurdt 
wittenskiplik ûndersyk dien dat hielendal of diels ekstern finansiere wurdt. 
 
De Stichting Fryske Akademy hâldt kantoar op de Doelestrjitte 8, 8911 DX yn Ljouwert en is ynskreaun by it 
hannelsregister ûnder nûmer 41000640. 
 
 
ALGEMIENE GRÛNSLAGGEN FOAR DE OPSTELLING FAN DE JIERREKKEN 

Algemien 
De jierrekken, opmakke de dato 20 maaie 2025 is opsteld yn oerienstimming mei de bepalingen yn de 
“Rjochtlinen foar de jierferslachlizzing 640 ‘Organisaasjes sûnder winststribjen”.  
Aktiva en passiva wurde oer het generaal wurdeaerre tsjin de oanskaf- of produksjepriis of de aktuele wearde. 
As gjin spesifike wurdearringsgrûnslach neamt is, fynt wurdearring plak tsjin de oanskafpriis. 
 
Ferliking mei foargeand jier 
De grûnslaggen fan wurdearring en resultaatbepaling binne net feroare neffens it foargeande jier. Der hawwe 
har yn it ferslachjier gjin skattingswizigingen foardien.  
 
Kontinuïteit 
De kontinuïteit fan de Fryske Akademy is foar de kommende jierren garandearre. Dat is stuolle op de 
mearjierrenbegrutting (MJB) 2024-2028, de oanwêzige likwiditeiten ultimo 2024 en de prognoazes nei 2024.  
De likwiditeiten ultimo 2024 binne goed € 0,7 miljoen.  
 
De hantearre grûnslaggen fan wurdearring en resultaatbepaling binne dan ek basearre op it ferûnderstellen fan 
kontinuïteit fan ‘e organisaasje. 
 
Frjemde faluta 
Kosten en opbringsten yn frjemde faluta wurde omrekkene tsjin de koersen op transaksjedatum. Foarderingen 
en skulden wurde omrekkene tsjin de koersen op balânsdatum. De hjirút resultearjende winsten en ferliezen 
binne yn de resultaten ferwurke. 
 
GRÛNSLAGGEN FAN KONSOLIDAASJE 

By de taljochting op de sifers van Stifting Fryske Akademy hearre de konsolidearre sifers van Stifting Fryske 
Akademyfûns. Yn dizze konsolidaasje binne – útsein de sifers fan de stifting sels – de sifers van Stifting Frysk 
Akademyfûns behelle.  
 
De Stichting Frysk Akademyfûns is oprjochte op 19 juli 1968 en hat as doel it befoarderjen fan en aktivearjen ta 
Frysk wittenskiplik wurk yn de wiidste betsjutting, hjirûnder wurdt ek it befoarderjen fan in reedlike húsfêsting 
op het mêd van gebouwen en replike saken van persoanen en ynstânsjes dy’t har mei dy taken belêste hawwe 
en wol mear yn it bysûnder oangeande de Stifting Fryske Akademy. 
De ferbûnens fan de Stifting Frysk Akademyfûns mei de Stifting Fryske Akademy leit yn de statuten besletten, 
nammentlik kêst 4 lid 1 stelt “By it ûntstean fan ien (of mear) fakatueres yn het bestjoer, sille de oerbliuwende 

bestjoersleden sa gau mooglik mar uterlik binnen twa moanne nei it ûntstean fan de fakatuere in foardracht 
dwaan foar in nij te beneamen bestjoerslid oan de Ried fan Tafersjoch fan de Fryske Akademy, die beneamt”. In 
bestjoerslid wurdt beneamd foar 4 jier en is nei ôfrin hieltyd wer beneamber.  
De basis foar de konsolidaasje is dizze beneamingsproseduere fan nije te beneamen bestjoersleden.  
 
Yn de konsolidaasje binne dêrom de neikommende organisaasjes belutsen. 
 
Namme      Statutêre sit   Belang 
Fryske Akademy     Leeuwarden   100 % 
Frysk Akademyfûns    Leeuwarden   100 % 
 
De metoade fan konsolidaasje is dy fan ‘e yntegrale konsolidaasje, wêrby’t ynterkompany ferhâldingen en 
transaksjes  eliminearje wurde. 
 
Fanwegen it bysûndere karakter fan de relaasje tusken Stichting Fryske Akademy en Stichting Frysk 
Akademyfûns is lêstneamde stichting net as dielnimming neamd yn de inkeldfâldige jierrekken fan Stichting 
Fryske Akademy. Als gefolch dêrfan is it inkeldfâldige fermogen van Stichting Fryske Akademy net gelyk oan it 
konsolidearre fermogen van de stichting.  
 
It fermogen van de konsolidearre jierrekken is as folgt gearstald: 
 
 2024  2023 

 €  € 
    
Eigen vermogen Fryske Akademy 1.191.901  1.371.548 
Eigen vermogen Frysk Akademyfûns 4.440.288  2.848.894 

TOTAAL 5.632.189  4.220.442 

 
 
GRÛNSLAGGEN FOAR DE WURDEARRING FAN AKTIVA EN PASSIVA 

Materiële fêste aktiva 
De materiële fêste aktiva wurde wurdearre op oanskafpriis ûnder ôftrek fan de lineêr berekkene ôfskriuwings, 
bepaald op basis fan de skatte ekonomyske libbensdoer, rekken hâldende mei in mooglike restwearde. As 
restwearde foar de gebouwen wurdt 50% fan de WOZ-wearde hantearre. Der wurdt ôfskreaun fan it momint 
fan yngebrûkname ôf. Subsydzjes op ynvestearringen wurde yn mindering brocht op de oanskaf- of 
produksjepriis fan de aktiva dêr't subsydzjes betrekking op hawwe. Der wurdt rekken hâlden mei de bysûndere 
weardeferminderingen dy't op balânsdatum ferwachte wurde. Foar de fêststelling oft der sprake is fan in 
bysûndere weardefermindering wurdt ferwiisd nei de oanbelangjende noat. 
 
De stichting beoardielet op elke balânsdatum oft der oanwizingen binne dat in fêst aktyf oan in bysûndere 
weardefermindering ûnderheve wêze kin. As sokke yndikaasjes oanwêzich binne, dan wurdt de realisearbere 
wearde fan it aktyf fêststeld. As it net mooglik is om de realisearbere wearde foar it yndividuele aktyf te 
bepalen, dan wurdt de realisearbere wearde bepaald fan de kasstream generearjende ienheid dêr't it aktyf ta 
heart. Fan in bysûndere weardefermindering is sprake as de boekwearde fan in aktyf heger is as de 
realisearbere wearde; de realisearbere wearde is de heechste fan'e opbringstwearde en de bedriuwswearde. In 
bysûnder weardefermindering ferlies wurdt streekrjocht as in lêst ferwurke yn de winst- en ferliesrekken ûnder 
lyktidige ferleging fan de boekwearde fan it oangeande aktyf.  

Kosten voor grut ûnderhâld wurde aktivearre en lineêr ôfskrean nei de ferwachte takomstige gebrûksdoer. 

De hantearre ôfskriuwingspersintaazjes binne: 
Gebouwen en terreinen    0 – 6,67% (op terreinen wurdt net ôfskreaun) 
Kompjûterapparatuer    33,3% 
Kantoarynventaris, buro’s en kasten  10% 
Kantoarynventaris, burostuollen   20% 
Technyske apparatuer    25% 
 

De post ’kolleksjes’ is PM wurdearre. 

Underhanden projekten  
In ûnderhannen projekt yn opdracht fan tredden is in projekt dat oerienkommen is mei in tredde foar de 
útfiering fan ûndersykwurksumheden wêrby't de útfiering him gewoanwei oer mear as ien ferslachperioade 
dien wurdt. De projektopbringsten en projektkosten op grûn fan it ûnderhannen projekt wurde as opbringsten 
en kosten yn'e winst - en ferliesrekken nei rato fan de ferrjochte prestaasje per balânsdatum ferwurke, as it 
resultaat fan in ûnderhannen projekt op betroubere wize ynskat wurde kin. As it resultaat fan in ûnderhannen 
projekt net op betroubere wize ynskat wurde kin, wurde de opbringsten allinnich ferwurke yn de winst - en 
ferliesrekken ta it bedrach fan de makke projektkosten dat nei alle gedachten ferhelle wurde kin en wurde de 
projektkosten yn de steat fan baten en lêsten ferwurke yn de perioade wêryn't se makke binne. De tarekkene 
oeren wurde wurdearre tsjin de direkte leankosten. Materialen en tsjinsten fan tredden wurde wurdearre tsjin 
ynkeappriis. Foarsjenbere ferliezen op projekten wurde yn mindering brocht op it ûnderhannen projekt. As it 
wierskynlik is dat de totale projektkosten de totale projektopbringsten te bûten gean sille, wurdt foar it 
ferwachte ferlies in foarsjenning foarme en yn mindering brocht op de post ûnderhannen projekt. Ek wurde de 
deklarearre terminen yn mindering brocht op de post ûnderhannen projekt. It nettobedrach per ûnderhannen 
projekt wurdt ferwurke as aktyf of as skuld, as it saldo fan it ûnderhannen projekt in debet-respektyflik 
creditstand fertoant. Yndividuele ûnderhannen projekt debet stannen wurde as in aktyf ferwurke en 
yndividuele ûnderhannen projekten kreditstannen as in ferplichting. 

Foarderingen 
De foarderingen wurde by de earste ferwurking opnommen tsjin de reële wearde en dêrnei wurdearre tsjin de 
amortisearre kostpriis. De reële wearde en de amortisearre kostpriis binne gelyk oan de nominale wearde, yn 
ôftrek fan needsaaklik achte foarsjenningen foar ûnynberens. 
 
Bestimmingsfûnsen 
Fûnsen wurde wurdearre tsjin nominale wearden. 
 
Foarsjenningen 
In foarsjenning wurdt foarme foar ferplichtingen dêr't it wierskynlik fan is dat se ôfwikkele wurde moatte en 
dêr't de grutte reedlikerwize fan te skatten is. De omfang fan de foarsjenning wurdt bepaald troch de bêste 
skatting fan de bedraggen dy't needsaaklik binne om de oanbelangjende ferplichtingen en ferlieze per 
balânsdatum ôf te wikkeljen. Foarsjenningen wurde wurdearre tsjin nominale wearden. 
 
Langrinnende skulden 
Langrinnende skulden wurde by de earste ferwurking wurdearre tsjin reële wearde. Se wurde nei earste 
ferwurking wurdearre tsjin amortisearre kostpriis, dat is it bedrach dat ûntfongen is rekken hâldend mei agio of 
disagio en ûnder ôftrek fan transaksjekosten. Dit is meastentiids de nominale wearde. 
 
Koartrinnende skulden 
Foar safier't net oars sein is, binne de koartrinnende skulden wurdearre tsjin reële wearde. Koartrinnende 
skulden wurde by de earste ferwurking wurdearre tsjin reële wearde. Koartrinnende skulden wurde nei earste 
ferwurking wurdearre tsjin amortisearre kostpriis, dat is it ûntfangen bedrach rekken hâldend mei agio of 
disagio en ûnder ôftrek fan transaksjekosten. Dit is meastentiids de nominale wearde. 

Legaten 
Baten út neilittenskippen wurde ferwurke yn it ferslachjier dêr't de akte fan ferdieling, of as dy der net is, de 
rekken en ferantwurding yn ûntfongen is. Eventuele foarskotten wurde ferwurke as bate sadree't dy ûntfongen 
binne. 
 
 
GRÛNSLAGEN FOAR BEPALING FAN IT EXPLOITAASJERESULTAAT 
 

Algemien 
Utgongspunt by it bepalen fan de resultaten is it tapassen fan it kontinuteitsbegjinsel. De baten en lêsten 
wurde tarekkene oan it ferslachjier, dêr't dy betrekking op hawwe, ûnôfhinklik oft sy ta ûntfangsten en útjeften 
yn dat ferslachjier laat hawwe. Baten wurde allinne opnommen, foarsafier't se per balânsdatum as realisearre 
beskôge wurde kinne. Lesten en risiko's dy't harren oarsprong hawwe foar de ein fan it boekjier, wurde yn de 
jierrekken ferwurke, as hja bekend binne op it momint fan opmeitsjen fan de jierrekken. 
 
Baten 
De baten wurde foarme út earmerke ryksbydragen fan it Ministearje fan Underwiis, Kultuer en Wittenskip, dy't 
fia it provinsjefûns oan de Stichting Fryske Akademy trochbetelle wurde, bydrage fan de provinsje Fryslân, 
baten út private – en wittenskiplike fûnsen, opbringsten wurk foar tredden, finansjele baten en oare baten. 
 
Exploitaasjesaldo út gewoane bedriuwsfiering 
It eksploitaasjesaldo út gewoane bedriuwsfiering wurdt bepaald as it ferskil tusken de baten en lêsten oer it 
ferslaachjier, mei achtslaan fan de hjirfoar neamde wurdearringsgrûnslaggen. 
 
TALJOCHTING OP IT KASSTREAMOERSJOCHT 
It kasstreamoersjoch is opsteld neffens de yndirekte metoade. De jildmiddels yn it kasstreamoersjoch besteane 
út de likwide middels. Untfangsten en útjeften op grûn fan ynterest binne opnommen ûnder de kasstream út 
operasjonele aktiviteiten. Transaksjes dêr't gjin ynstream of útstream fan kasmiddels by plakfynt, binne net yn 
it kasstreamoersjoch opnommen. 
 

Wet Normering Topinkomens 
 
Op 1 jannewaris 2013 is de Wet normering beleanning topfunksjonarissen publike en semy-publike sektor 
(WNT) fan krêft wurden. Dizze ferantwurding is opsteld op basis fan it Algemiene WNT-maksimum, 
sektornormering is net fan tapassing. It beleaningsmaksimum yn 2024 foar de Stichting Fryske Akademy 
bedraacht € 233.000. 

Der binne gjin funksjonarissen mei in tsjinstbetrekking dy't yn 2024 een beleanning boppe it yndividueel 
tapaslike drompelbedrach krigen hawwe. 
 
 
 

Gegevens 2024

Funksjonaris
Ijssennagger-vd 

Pluijm, N.L. Bijlsma, M
Leistra,  S.Y. Visser, A. Th.

Kleinhuis, 

W.K.
Don, J Heegsma, R

Funksje Bestjoerder
wnd bestjoerder

Tafersjochhâlder
Tafersjoch-

hâlder

Tafersjoch-

hâlder

Tafersjoch-

hâlder

Tafersjoch-

hâlder

Direkteur Direkteur
Lid RfT/ 

foarsitter
Lid RfT Lid RfT Lid RfT Lid RfT

Yn tsjinst fanôf (datum) 15-3-2021 11-4-2017 11-4-2017 1-7-2020 1-12-2021 1-4-2022

Djoer tsjinstferbân yn 2024 1/1 - 31/12 1-1 -31/1 1/1 - 31/12 1/1 - 31/12 1/1 - 31/12 1/1 - 31/12 1/1 - 31/12

Omfang tsjinstferbân yn 2024 

(yn fte)
1 0,7368 nvt nvt nvt nvt nvt

Tsjinstbetrekking Ja Ja  Nee  Nee  Nee  Nee  Nee

yndividueel WNT 

maksimum 2024
233.000 14.306 34.950 23.300 23.300 23.300 23.300

Beleanning 124.642 7.323 8.607 5.738 5.738 5.738 5.738

Bestjoerdersoansprakelijk- 

heidsfersekering
1.089

                                  

-  

                                  

-  

                                  

-  

                                  

-  

                                  

-  

Beleanningen betelber op 

termyn
                19.702                   1.026 

                                  

-  

                                  

-  

                                  

-  

                                  

-  

                                  

-  

Subtotaal 145.433 8.348 8.607 5.738 5.738 5.738 5.738

 -/- Onferskuldige betelling
                                  

-  

                                  

-  

                                  

-  

                                  

-  

                                  

-  

                                  

-  

                                  

-  

Totaal besoldiging yn ramt fan 

de WNT
145.433 8.348 8.607 5.738 5.738 5.738 5.738

Gegevens 2023

Funksjonaris
Ijssennagger-vd 

Pluijm, N.L. Bijlsma, M
Leistra,  S.Y. Visser, A. Th.

Kleinhuis, 

W.K.
Don, J Heegsma, R

Funksje Bestjoerder
wnd bestjoerder

Tafersjochhâlder
Tafersjoch-

hâlder

Tafersjoch-

hâlder

Tafersjoch-

hâlder

Tafersjoch-

hâlder

Direkteur Direkteur
Lid RfT/ 

foarsitter
Lid RfT Lid RfT Lid RfT Lid RfT

Yn tsjinst fanôf (datum) 15-3-2021 11-4-2017 11-4-2017 1-7-2020 1-12-2021 1-4-2022

Djoer tsjinstferbân yn 2023 1/1 - 31/12 17/10 -31/12 1/1 - 31/12 1/1 - 31/12 1/1 - 31/12 1/1 - 31/12 1/1 - 31/12

Omfang tsjinstferbân yn 2023 

(yn fte)
1 0,7368 nvt nvt nvt nvt nvt

Gewezen topfunksjonaris  Nee  Nee  Nee  Nee  Nee  Nee  Nee

yndividueel WNT 

maksimum 2023
223.000 34.212 33.450 22.300 22.300 22.300 22.300

Beleanning 115.897 15.333 8.093 5.395 5.395 5.395 4.145

Bestjoerdersoansprakelijk- 

heidsfersekering
1.089

                                  

-  

                                  

-  

                                  

-  

                                  

-  

                                  

-  

Beleanningen betelber op 

termyn
                17.876                   2.080 

                                  

-  

                                  

-  

                                  

-  

                                  

-  

                                  

-  

Subtotaal 134.862 17.413 8.093 5.395 5.395 5.395 4.145

 -/- Onferskuldige betelling
                                  

-  

                                  

-  

                                  

-  

                                  

-  

                                  

-  

                                  

-  

                                  

-  

Totaal besoldiging yn ramt fan 

de WNT
134.862 17.413 8.093 5.395 5.395 5.395 4.145



                                                                                                                                                      Pagina 26 van 29 
                                                                                                                                                    Jaarrekening 2024 

                                                                                                                                           Stichting Fryske Akademy 
 
 

 
       OARE GEGEVENS 
        
       Kontroleferklearing fan ûnafhinklik akkountant 

